
ETA SAGARDOAREN
KALITATEA HOBETZEN ARI

DIRA»

Gipuzkoako Foru Aldundiak Zizurkilen daukan Fraisoro

Ingurumen eta Nekazal Laborategian 2005ean hasi zen Nagore

Berano Urdangarin lazkaotar biologoa, praktiketan.

Oposaketak gaindituta, 2010ean jarraitzeko modua izan zuen.

Abere Osasun arloko burua da gaur egun. Sagardoen

dastaketak ere egiten dituzte. Txotxeko denboraldia hastear

dela, laborategian ere lanez gain dira.

Ostiral goiza da, eta sagardo dastaketa bat egin duzue.

Goizeko hamarretan. Astelehenetan okerragoa da oraindik!

Laborategian hogei lagun gara, eta denetik egiten dugu.

Nolako prozedura du katak?

Dastatzaileak bakoitza bere tokian jartzen gara, eta ezin dugu

inorekin hitz egin. Puntuazio guztiak tabletarekin momentuan

bertan bidaltzen ditugu, eta ordenagailuak egiten ditu kalkuluak.

Puntuazio kuantitatiboak dira, objektiboa da. Bukaeran, denon

